
4arabağ yeni layihələrin pilot meydanıdır
P rezident İlham Əliyevin “Rossiya Seqodnya” Beynəlxalq İnfor-

masiya Agentliyinin Baş direktoru 'mitri Kiselyovla müsahibə-
sində dövlətimizin başçısı jurnalistin “Rusiya şirkətləri 4araba-

ğın bərpasında iştirak edirmi"” sualına cavabında bildirib ki, işğalçının 
dağıtdığı yaşayış sahələrinin yenidən qurulmasında Rusiya şirkətlərinin 
sayı az olsa da, fəaliyyətlərində səmərəlilik diqqət çəkir. glkə rəhbəri ha-
zırda Həştərxan vilayətinin qubernatorunun tapşırığına əsasən, 4ubadlı 
rayonunda uşaq bağçasının tikildiyini, 4arabağda Rusiyanın ilk investisi-
ya layihəsi olan “KamA=” xidmət mərkəzinin bərpa-quruculuq prosesin -
də yaxından iştirak etdiyini də vurğulayıb.

Xatırladaq ki, istər rusiyalı, istərsə 
də digər xarici iş adamlarının Qarabağ 
və Şərqi Zəngəzurda səmərəli fəaliyyət 
göstərmələri üçün onlara 2023-cü il yan-
varın 1-dən 10 il müddətinə gəlir, əmlak, 
torpaq və sadələşdirilmiş vergilər üzrə 
güzəştlər verilib. Ümumiyyətlə, Azərbay-
canda formalaşan əlverişli biznes mühiti 
və xarici investorlar üçün yaradılan cəlbe-
dici imkanlar, habelə tətbiq edilən vergi və 
gömrük güzəştləri xarici sərmayədarların 
ölkəmizə marağını artırıb. Bərpaolunan 
enerji, sənaye, kənd təsərrüfatı, turizm, 
nəqliyyat və logistika, rəqəmsallaşma kimi 
bir çox sahələrdə xarici investorlarla birgə 
uğurlu layihələrin həyata keçirilməsi daim 
diqqətdə saxlanılıb. 

Bu gün işğaldan azad edilən ərazilərdə 
yaşayış sahələrinin salınması sürətlə həya-
ta keçirilir, məktəblər, xəstəxanalar, sosial 
obyektlər tikilir və bütün bu tikinti-quru-
culuq işləri keçmiş məcburi köçkünlərin 
ləyaqətli şəkildə məskunlaşdırılmasına 
xidmət edir.

Bir sözlə, Qarabağ və Şərqi Zəngəzu-
run dirçəldilməsi üçün genişmiqyaslı işlər 
aparılır. Prezident İlham Əliyevin çıxışla-
rının birində bununla bağlı söylədiyi fikir 
diqqət çəkir: “Bilmirəm, tarixdə buna ox-
şar bərpa işləri hansısa ölkədə aparılmışdır, 
ya yox. Ancaq bu fakt bir də onu göstərir 
ki, bu, bizim üçün həmişə ən vacib məsələ 
olub, – həm işğal dövründə məcburi köç-
künlər üçün yeni qəsəbələr salınırdı və xü-
susilə indiki şəraitdə”.

Onu da qeyd edək ki, Prezident İlham 
Əliyev Qarabağ və Şərqi Zəngəzuru “ya-
şıl” enerji zonası elan edib. Dövlətimizin 
başçısının 2021-ci ildə imzaladığı müvafiq 
sərəncamla işğaldan azad olunan ərazilərin 
bərpası üzrə konsepsiya hazırlanıb. Eyni 
zamanda, Nazirlər Kabinetinin 2022-ci 
il 21 iyun tarixli sərəncamı ilə “Azərbay-
can Respublikasının işğaldan azad edilmiş 
ərazilərində 2022-2026-cı illərdə “yaşıl” 
enerji zonasının yaradılması üzrə Tədbirlər 
Planı” təsdiqlənib. 

Ötən müddətdə bərpa olunan enerji 
mənbələrindən elektrik enerjisi istehsalı-
nın gerçəkləşdirilməsi, enerji səmərəliliyi 
tədbirlərinin həyata keçirilməsi, elektrik 

nəqliyyat vasitələrindən istifadə üçün in-
frastrukturun qurulması, tikililərin dam-
larında bərpaolunan enerji qurğularının 
yerləşdirilməsi, xüsusən günəş panelləri-
nin quraşdırılması, həmçinin küçələrin və 
yolların LED lampaları ilə işıqlandırılması 
kimi, “yaşıl” həllərin tətbiqi istiqamətində 
genişmiqyaslı işlər görülüb.

Dövlət başçısı müsahibədə bunun-
la bağlı fikirlərini belə ifadə edib: “Qa-

rabağda və Şərqi Zəngəzurda son 3 ildə 
təxminən 300 meqavatlıq kiçik SES-lərin 
yaradılması layihələrini artıq həyata keçir-
mişik və iki ildən sonra bu, 500-ə çatacaq. 
Əlavə olaraq, külək və günəş energeti-
kasını xarici investisiyalar hesabına fəal 
şəkildə inkişaf etdiririk. Dünya Bankının 
qiymətləndirməsinə görə, təkcə Xəzərdə 
külək enerjisi ehtiyatları 157 min meqa-
vatdır. 2030-cu ilə qədər artıq imzalanmış 
müqavilələr və indi yerinə yetirilənlər bizə 
6 min meqavat verəcək”. 

Bu məqamda onu da qeyd edək ki, 
təkcə Qarabağda deyil, ümumiyyətlə, 
Azərbaycanda son illər sözügedən sahə-
də bir sıra mühüm layihələr reallaşdırılıb. 
Məsələn, MDB-də ən böyük və Xəzər də-

nizi regionunda ilk sənaye miqyaslı günəş 
elektrik stansiyası – 230 MVt-lıq Qaradağ 
Günəş Elektrik Stansiyası (GES) istismara 
verilib. Eyni zamanda, həmin stansiyanın 
açılışı zamanı digər yeni layihələrin də 
əsası qoyulub: “Masdar” şirkəti ilə Neft-
çalanın Bankə qəsəbəsində 315 meqavat-
lıq, Biləsuvarda isə 445 meqavatlıq GES 
və Abşeron-Qaradağ rayonları ərazisində 
240 meqavatlıq külək elektrik stansiyası-
nın (KES) tikintisi ilə bağlı, ümumilikdə, 1 
qiqavat bərpaolunan enerji mənbəyinin is-
tismara buraxılmasını özündə ehtiva edən 
3 yeni layihə imzalanıb. Bərpaolunan ener-
jinin payı isə hazırda 17 faizə yüksəlib. 

Respublikada “yaşıl” enerjinin reallaş-
dırılması üçün normativ hüquqi bazanın 
formalaşdırılması da diqqət mərkəzində 
saxlanılıb. “Elektrik enerjisi istehsalında 
bərpaolunan enerji mənbələrindən istifadə 
haqqında” Qanundan irəli gələn 4 alt qa-
nunvericilik aktı təsdiqlənib. “Bərpaolu-
nan enerji mənbələrinin ərazisində elektrik 
enerjisi istehsalçısının seçilməsi Qaydası” 
əsasında bağlanan müqavilələr və keçi-
riləcək hərraclarla bağlı hüquqi çərçivə 
müəyyənləşdirilib. Bununla da investor-
ların səmərəli fəaliyyətinə əlverişli zəmin 
yaradılıb. Eyni zamanda, fəal istehlakçıla-
rın dəstəklənməsi və “yaşıl” sertifikatlarla 
bağlı qaydalar təsdiqlənib. Bütün bunlarla 
bərabər, bərpaolunan enerji mənbələri üzrə 
informasiya sistemi formalaşdırılaraq artıq 
istifadəyə verilib. 

Hazırda ölkəmizdə “yaşıl” enerjidən 
istifadənin genişləndirilməsi məqsədilə 
dənizdə külək enerjisi üzrə Yol Xəritəsi, 
elektrik enerjisi şəbəkəsinin gücləndiril-
məsi və bərpaolunan enerji ixracı, “yaşıl” 
enerjinin Xəzərdən Avropaya və Naxçı-
vandan Türkiyəyə ixracı, enerji keçidi, 
“yaşıl” hidrogen, elektromobillik və di-
gər məsələlərlə bağlı layihələr hazırlanır. 
Ümumiyyətlə, “yaşıl” inkişaf və qlobal 
iqlim hədəflərinə uyğun olaraq layihələrin 
vaxt itirmədən və səmərəli şəkildə həyata 
keçirilməsi məsələsi daim diqqətdə saxla-
nılır. 

Prezident İlham Əliyev sözügedən 
müsahibəsində jurnalistin “Bu yaxınlarda 
Azərbaycan nəhəng iqlim sammitinə ev-
sahibliyi etdi. Hansı çətinliklərlə üzləşmə-
li oldunuz və bu sammitin əsas nəticələri 
nədən ibarətdir?” sualını da ətraflı cavab-
landıraraq deyib: “Başlıca çətinlik ondan 
ibarət idi ki, bizim vaxtımız az idi. Bir qay-
da olaraq, ölkələrə hazırlıq üçün 2 il vaxt 
verilir. Bizim isə 11 ayımız var idi. Bunun 
səbəbi o idi ki, ötən ilin dekabrında qərar 
qəbul edilməsinə iki-üç gün qalmış Ermə-
nistan hələ də Azərbaycanın namizədliyini 
bloklayırdı. COP29-un Bakıda keçirilə-
cəyi ilə bağlı konsensus olmadığına görə 
məsələ son günlərdə həll edildi. Ona görə 
də hazırlaşmaq üçün bizim cəmi 11 ayımız 
var idi və bu, ən böyük çətinlik idi. Çünki 
biz 70 mindən çox insanı qəbul etmək üçün 
şərait yaratmalı idik. Qeydiyyatdan 76 min 
iştirakçı keçmişdi. Onları yerləşdirmək, 
mehmanxana fondunun sertifikatlaşdırıl-
masını yenidən aparmaq, – belə ki, bizim 
mehmanxana fondunda bu qədər yer yox-
dur, – qonaqların yerləşdirilməsi məkanla-
rını müəyyən etmək lazım idi”. 

Dövlətimizin başçısının müsahibədə 
vurğuladığı kimi, Azərbaycan həmin çə-
tinliklərin öhdəsindən fədakarlıqla gəldi. 
Belə ki, qısa müddətdə müxtəlif istirahət 
zonaları müəyyənləşdirildi, həmçinin ti-
kilmiş, amma hələ istifadəyə verilməmiş 
mənzil fondu obyektləri mehmanxana nor-
malarına uyğun vəziyyətə gətirildi. Bu, çox 
böyük təşkilati iş idi və Azərbaycan onun 
öhdəsindən şərəflə gəldi. Bütün bunlarla 
bərabər, məlum qüvvələrin Azərbaycana 
qarşı paxıllıqla müşayiət olunan qərəzi, 
qarayaxma kampaniyası haqq-ədalət qarşı-
sında məğlub oldu, heç bir nəticə vermədi. 
Ən böyük qələbə isə COP29 əldə edilən 
uğurlara görə “Bakı dönüşü” adlandırıldı. 
Çünki Paris Sazişinin 6-cı maddəsi razı-
laşdırıldı, 2015-ci ildən müzakirə olunan 
karbon bazarları problemi həll edildi. Bu, 
ölkələrə kvotaları satmağa və bununla da 
qlobal emissiyanı arzuolunan həddə saxla-
mağa şərait yaratdı.

Dəniz nəqliyyatında 
sərnişindaşıma artıb

Bu ilin yanvar-noyabr aylarında Azərbaycanda dəniz nəqliyyatı ilə 
7 milyon �32,� min ton yük daşınıb. Bu barədə X4-yə 'övlət Statistika 
Komitəsindən məlumat verilib. 

Bildirilib ki, yüklərin 48,6 faizi neftin 
payına düşüb. Hesabat dövründə ölkənin 
dəniz limanları tərəfindən 12 milyon 921,3 
min ton həcmində yükləmə-boşaltma işləri 
həyata keçirilib. Yüklərin 10 milyon 377 
min tonunu və ya 80,3 faizini tranzit yüklər 
təşkil edib. 2024-cü il dekabr ayının 1-i və-

ziyyətinə limanlarda qalan yüklərin həcmi 
isə 591,3 min ton olub. 

Cari ilin 11 ayında dəniz nəqliyyat ilə 
26 min nəfər sərnişin daşınıb ki, bu da ötən 
ilin müvafiq dövrünə nisbətən 19,3 faiz 
çoxdur. 

AYİB ölkəmizin etibarlı 
maliyyə tərəfdaşıdır

Avropa <enidənqurma və İnkişaf Bankı �A<İB� Azərbaycanın ən bö-
yük institusional investoru və uzunmüddətli tərəfdaşıdır. gtən 30 ildən 
artıq bir dövr ərzində bank ölkəmizdə mühüm, strateji və uzunmüddətli 
layihələrin maliyyələşdirilməsində yaxından iştirak edib. 

AYİB-nin ölkəmizdəki daimi nümayən-
dəliyinin rəhbəri Natali Mouravidze yerli 
mətbuata açıqlamasında bildirib ki, təmsil 
etdiyi qurum indiyədək Azərbaycanda 194 
layihəyə 4 milyard avrodan çox sərmayə 
qoyub. Onun sözlərinə görə, bank bu illər 
ərzində Azərbaycanda investisiya, texniki 
əməkdaşlıq və islahatlar vasitəsilə iqtisadiy-
yatın şaxələndirilməsini dəstəkləyib. 

Qurum rəsmisi deyib ki, yerli biz-
neslərin kreditləşdirilməsi və ticarətin 
dəstəklənməsi üçün bank “AccessBank”, 
“Bank Respublika” və Azərbaycan Bey-
nəlxalq Bankını maliyyələşdirib: “Biz 
“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti ilə 42 milyon 
dollar məbləğində kredit sazişi imzalaya-
raq Azərbaycanın nəqliyyat potensialının 
artırılmasına öz töhfəmizi vermişik. Son 
üç il ərzində bizim bərpaolunan enerjiyə 
məcmu investisiyalarımız 1,2 giqavatı 
ötüb ki, bu da Azərbaycanın mövcud bər-
paolunan enerji potensialının təxminən 
yarısını təşkil edir. Xüsusilə, ən böyük 
nailiyyət bu il Qafqazın ən böyük günəş 
enerjisi obyekti olan Biləsuvar və Neftça-
lada 760 meqavatlıq “yaşıl” enerjiyə dair 
müqavilənin imzalanması oldu”.

Sitrus bağlarına da 
sığorta ödənib 

Azərbaycanda sitrus meyvələri istehsalı üzrə iri sığorta ödənişi hə-
yata keçirilib. Kənd Təsərrüfatı Nazirliyindən X4-yə verilən məlumata 
görə, Aqrar Sığorta Fondu tərəfindən /ənkəranda aqrar sahədə fəaliyyət 
göstərən “Mriya” MMC-yə limon, naringi və portağal bağına dəyən zərər 
görə 27 min manat ödəniş edilib.

Bildirilib ki, donvurma nəticəsində sö-
zügedən təsərrüfatın sitrus bağlarına ciddi 
ziyan dəyib. Nəticədə, təsərrüfat zərərlə 
üzləşib. Bununla belə, meyvə bağları sı-
ğortalı olduğu üçün Aqrar Sığorta Fondu 
dəymiş zərəri kompensasiya edib.

Ümumilikdə isə, 2023-2024-cü illər ər-
zində Lənkəran – Astara regionunda bitki-
çilik sığortası üzrə 238 min manat sığorta 
ödənişi edilib. Ötən il bölgə fermerlərinə 
61,5 min manat ödəniş edildiyi halda, cari 
ildə bu rəqəm 3 dəfəyə yaxın artaraq 176 
min manatdan çox olub.

Yeri gəlmişkən, bu ildən ölkəmizdə 
aqrar sığortanın əhatə etdiyi məhsulların 
siyahısı genişlənib. Bu baxımdan ötən il 
Lənkəran – Astara regionunda arpa, buğ-
da və ərik məhsulu üzrə ödənişlər edildi-
yi halda, 2024-cü ildə arpa, buğda, çəltik, 
badam, ərik, kartof, noxud, limon, naringi 
və portağal məhsulları üzrə də ödənişlər 
edilib. Bununla yanaşı, bölgə üzrə sığorta 
hadisələrinin əhatə etdiyi risklər də geniş-
lənib. Belə ki, Lənkəran – Astara regionun-
da ödənişlər əsasən, dolu, fırtına, qasırğa, 
normadan artıq qar yağması, sel-subas-

ma, şaxtavurma, 3-cü şəxslərin hərəkəti 
və vəhşi heyvanların hücumu nəticəsində 
dəyən zərərlər üzrə edilib.

Lənkəran – Astara regionunda heyvan-
darlıq üzrə də aqrar sığorta ödənişi həyata 
keçirilib. Təkcə onu qeyd etmək kifayətdir 
ki, son 2 ildə bölgədə heyvandarlıq üzrə 11 
min 720 manat ödəniş edilib. Həmin vəsait 
isə Lənkəran və Astara rayonlarının hey-
vandarlarına verilib.

Yeni nəhəng bərə-
gəmi inşa olunur
“Azərbaycan Xəzər 'əniz *əmiçiliyi” 

4apalı Səhmdar Cəmiyyətinin �ASCO� 
sifarişi ilə Bakı *əmiqayırma =avodunda 
“Ro-3ax” tipli sərnişin, avtomobil və də-
mir yolu vaqonları daşıyan bərə-gəminin 
inşası sürətlə davam etdirilir. 

Artıq gəminin baş mühərriklərinin quraş-
dırılması prosesi başa çadırılıb. Ümumilikdə 
isə, bu nəhəng su nəqliyyatının gövdə hissə-
si üzrə işlərin 80 faizi tamamlanıb. Hazırda 
gəmi üzrə boru, elektrik, havalandırma və di-
gər sahələrlə bağlı işlər layihə planına uyğun 
davam etdirilir. 

Xatırladaq ki, bu, ASCO-nun sifarişi ilə 
Bakı Gəmiqayırma Zavodunda tikilən sayca 
üçüncü “Ro-Pax” tipli gəmidir. Bundan öncə 
inşa edilərək təhvil verilən eyni tipli “Azər-
baycan” və “Zərifə Əliyeva” gəmiləri hazırda 
Orta Dəhliz üzrə yükdaşımaların həyata keçi-
rilməsində uğurla istismar olunur.

İstehlak bazarı  
5 faiz böyüyüb

'övlət Statistika Komitəsinin mə-
lumatına görə, bu ilin yanvar-noyabr 
aylarında istehlakçıların tələbatlarının 
ödənilməsi məqsədilə satılmış malların və 
göstərilmiş xidmətlərin dəyəri 67,4 mil-
yard manat �hesabat dövrü ilə müqayisə-
də � faiz çox� təşkil edib.

Məlumata görə, bu göstəricinin 80 faizini 
pərakəndə ticarət, 3,1 faizini isə ictimai iaşə 
dövriyyəsi, 16,9 faizini isə əhaliyə göstərilmiş 
ödənişli xidmətlərin dəyəri təşkil edib.

Qeyri-dövlət sektorunun təsərrüfat su-
byektləri tərəfindən satılmış malların və 
göstərilmiş xidmətlərin dəyəri 2023-cü ilin 
yanvar-noyabr ayları ilə müqayisədə 4,7 faiz 
artaraq 64,7 milyard manata bərabər olub ki, 
onun da 46,7 faizi fərdi sahibkarların fəaliy-
yəti sayəsində formalaşıb.

Hesabat dövründə bir istehlakçı orta he-
sabla ayda 600 manat və ya 2023-cü ilin mü-
vafiq dövrü ilə müqayisədə 34 manat çox və-
sait xərcləyib.

11 ayda meyvə-tərəvəz ixracından 
620 milyon dollar qazanc� 

Bu ilin yanvar±noyabr aylarında Azərbaycandan xaricə 62� milyon 
ABù dolları dəyərində 610 min ton meyvə-tərəvəz göndərilib. 'övlət *öm-
rük Komitəsinin məlumatına görə, ötən ilin müvafiq dövrü ilə müqayisədə 
ölkədən ixrac edilən meyvə-tərəvəzin dəyəri 2,1 faiz və ya 13,2 milyon dol-
lar, həcmi isə 4,� faiz və ya 31,7 min ton azalıb. Xatırladaq ki, 2023-cü ilin 
11 ayında ölkəmizdən xarici bazarlara 641 milyon 1�� min dollar dəyərin-
də 641 min 740 ton meyvə-tərəvəz ixrac edilib.

Yanvar-noyabr aylarında Azərbaycan-
dan xaricə ixrac olunan meyvə tərəvəz 
məhsullarının sırasında pomidor birinci 
olub. Hesabat dövründə xarici ticarət tərəf-
daşlarımıza 155,4 milyon dollar dəyərində 
129,8 min ton bu növ məhsul göndərilib. 
Sonrakı yerlərdə 115,9 milyon dollar dəyə-
rində 18,3 min ton meşə fındığı, 86,5 mil-
yon dollarlıq 120,3 min ton xurma, 53,2 

milyon dollarlıq 66,9 min ton alma, 25,8 
milyon dollarlıq 29,4 min ton nar və 20,5 
milyon dollarlıq 48,2 min ton kartof qərar-
laşıb.

Xatırladaq ki, cari ilin 11 ayında mey-
və-tərəvəzin ümumi ixracda xüsusi çəkisi 
2,58 faiz, qeyri-neft məhsullarının ixracın-
da olan çəkisi isə 20,32 faiz təşkil edib.

